
Eitem 1 ar yr Agenda: Y Flaenraglen Waith Strategol

Papur: ELL 02--01(p.1)

1.  Hysbysodd y Cadeirydd y Pwyllgor fod rheol sefydlog 9.9 yn mynnu bod 

Pwyllgorau’n cadw rhaglen waith dreiglol. Gwahoddwyd yr Aelodau i wneud sylwadau am y 
rhaglen ddrafft a oedd yn nodi’r fframwaith ar gyfer busnes y Pwyllgor dros y 18 mis nesaf. Byddid 
yn cylchredeg rhaglen pob pwyllgor pwnc i’r holl bwyllgorau pwnc ar gyfer sylwadau.

1.2 Cytunwyd y dylid newid y pwyntiau bwled i adlewyrchu’n llawn gyfrifoldeb y Pwyllgor am 
‘addysg drydyddol a hyfforddiant’.



Eitem 2 ar yr Agenda: Egwyddorion Fframwaith ar gyfer Addysg a Hyfforddiant yng 
Nghymru

Papur: ELL 02-01(p.2)

2.1 Atgoffaodd y Cadeirydd yr Aelodau eu bod wedi cytuno i adolygu’r fframwaith a baratowyd 
gan y cyn Bwyllgor Addysg Cyn-16, Ysgolion ac Addysg Gynnar i adlewyrchu cylch gwaith 
ehangach y Pwyllgor newydd. Teimlai, gan mai ond y diwrnod cynt yr oedd y papur drafft wedi ei 
gylchredeg, y byddai ar yr Aelodau angen mwy o amser i’w astudio. Cytunodd y Gweinidog.

2.2 Awgrymodd y Cadeirydd y gallai’r Pwyllgor ddymuno ystyried a oedd arnynt angen papur 
fframwaith. Byddai’n trafod y papur gyda’r Gweinidog yn eu cyfarfod pythefnosol nesaf ac yn 
ystyried ei ailgyflwyno mewn cyfarfod yn y dyfodol cyn y Pasg.

Eitem 3 ar yr Agenda: Adolygiad Polisi - Addysg Uwch - Adroddiad gan yr Athro Hobson 

Papur: ELL 02-01(p.3)

3.1 Disgrifiodd yr Athro Hobson y cynnydd a gafwyd hyd hynny fel y’i cofnodwyd yn y papur a 
rhoddodd grynodeb o rai o’r materion a godwyd. 

3.2 Rhoddodd fanylion am y siaradwyr a oedd wedi cytuno i roi cyflwyniadau i’r Pwyllgor ar bob un 
o’r themâu allweddol. Darparwyd amserlen ag enwau’r siaradwyr i’r Aelodau a châi ei chyhoeddi 
ar dudalen we’r Pwyllgor. Yr oedd yr Arglwydd Dearing hefyd wedi derbyn gwahoddiad i annerch 
y Pwyllgor ar 17 Mai ar ddysgu gydol oes a materion eraill.

3.3 Cyfeiriodd yr Athro Hobson yn benodol at y canlynol - yr angen i Gymru feddu ar sefydliad 
ymchwil gyda’r gorau yn y byd; bod Sefydliadau Addysg Uwch yng Nghymru yn llai na’u 
cymheiriaid yn y DU a’u bod wedi eu tanariannu o gymharu â rhannau eraill o’r DU; bod addysg 
uwch yn adnodd pwysig i’r economi; bod addysg uwch yng Nghymru yn ddrutach i’w gweithredu 
oherwydd ffactorau fel daearyddiaeth, dwyieithrwydd, gwasgariad y boblogaeth a’r seilwaith 
trafnidiaeth; bod y system sicrwydd ansawdd bresennol yn rhy feichus; yr angen i newid diwylliant 
addysg uwch - i gwmpasu, ymhlith pethau eraill, Technoleg Gwybodaeth (TG) a gweithgareddau 
sydd yn ymwneud ag adfywiad economaidd a diwylliannol. Cadarnhaodd y dylid ymestyn yr 
angen am fframwaith i derfynu gwahaniaethu ar sail ethnigrwydd a rhyw i gynnwys gwahaniaethu 
o bob math. 

3.4 Pwysleisiodd y Gweinidog ymrwymiad y Cynulliad Cenedlaethol i addysg bellach ac uwch, yn 
ariannol ac fel blaenoriaeth uchel, i fynd i’r afael â materion amddifadedd cymdeithasol ac 
atgoffaodd yr Aelodau am y gwaith yr oedd y 

Grp Ymchwil ar Gyni Myfyrwyr ac Ariannu yn ei wneud. Gofynnwyd i’r Athro Hobson ddarparu 
gwybodaeth am gost cynnal myfyrwyr yng Nghymru.



Eitem 4 ar yr Agenda: Cyflwyniadau gan Sefydliadau Addysg Uwch 

4.1 Croesawodd y Cadeirydd y cyflwynwyr a’u gwahodd i roi eu cyflwyniadau. Dyfynnodd pob un 
o’r cyflwynwyr o’r deunydd a ddarparwyd yn eu papurau.

Coleg Cerdd a Drama Cymru

Papur: ELL 02-01(p.4)

4.2 Nododd Mr Fivet fod adroddiad y Cynulliad Cenedlaethol ‘Diwylliant Cytûn’ wedi cydnabod 
gwerth gwaith y Coleg. Yr oedd y Coleg yn cydweithredu â nifer o sefydliadau addysgol yn 
anffurfiol ac yr oedd ganddo gysylltiadau hefyd â Cherddorfa Genedlaethol y BBC a Chwmni 
Opera Cenedlaethol Cymru.

4.4:

●     sut yr oedd y Coleg wedi datblygu ei rôl gydweithrediadol ag eraill?

Yr oedd rhaglen gydweithredu’r Coleg yn symud ymlaen yn dda, ymysg pethau eraill yr oedd ei 
berfformwyr o fyfyrwyr wedi teithio drwy Gymru’n rheolaidd ac ymgymerai â dosbarthiadau meistr 
yn yr Eisteddfod Genedlaethol. Fodd bynnag, nid oedd yn hawdd ymestyn adnoddau’r Coleg ac yr 
oedd yn darparu’r hyn a allai mor eang â phosibl.

●     sut y byddai’r Coleg yn disgrifio ei statws mewn perthynas â Phrifysgol Cymru? 

Yr oedd y Coleg yn sefydliad cymharol fach, cydweithiai’n agos â Phrifysgol Caerdydd ar faterion 
TG fel cofnodion myfyrwyr. Nid oedd yn rhan o Brifysgol Cymru ond cydweithredai’n agos â hi gan 
fod Prifysgol Cymru’n dilysu graddau’r Coleg.

●     a oedd modd mesur y nifer o fyfyrwyr o Gymru a astudiai gerdd a drama yn Lloegr pan 
oedd modd iddynt wneud hynny yng Nghymru? 

Cytunodd Mr Fivet i ddarparu gwybodaeth i’r Pwyllgor am y nifer o fyfyrwyr o Gymru a âi i astudio 
cerdd a drama yn Lloegr. 

 

 

 

Coleg Meddygaeth Prifysgol Cymru



Papur: ELL 02-01(p.5)

5.1 Hysbysodd yr Athro Ian Cameron fod nifer y myfyrwyr wedi dyblu yn y chwe blynedd diwethaf i 
3,300 wrth i’r Coleg geisio amrywiaethu ei sylfaen astudio. Yr oedd y Coleg yn darparu 
gwasanaeth clinigol oddi mewn i’r NHS ac yr oedd yn atebol am y gwasanaeth hwnnw a oedd yn 
gwrthdaro ag amser dysgu ac ymchwil. Yr oedd ei gyllideb ymchwil o £13.5 miliwn yn cymharu’n 
dda â chyrff tebyg yn Lloegr. Nododd nad oedd yr un fenyw yn athro yn y Coleg yn 1991, yr oedd 
wyth erbyn hyn - 15% o’r holl athrawon.

5.2 Yr oedd gan y Coleg gysylltiadau cydweithrediadol â Phrifysgol Caerdydd, gobeithiai 
ddatblygu bwrdd partneriaeth â Choleg Prifysgol Abertawe ac yn y dyfodol â cholegau yng 
ngogledd Cymru. Yr oedd cyfle i gystadlu ledled y DU a’r tu hwnt, ond yng Nghymru yr oedd yn 
well gan y Coleg weithredu mewn modd ategol gyda darparwyr eraill.

5.3 Cododd y Pwyllgor y materion canlynol:

●     beth oedd polisi’r Coleg ar recriwtio myfyrwyr oddi mewn i Gymru?

Dywedodd yr Athro Cameron fod 33% o’r myfyrwyr yn dod o Gymru, yr oedd llawer o gystadlu am 
le yn y Coleg, cydnabu werth cynyddu’r nifer honno ond ni fyddai polisi o wahaniaethu cadarnhaol 
i wneud hynny. Yr oedd y Coleg yn awyddus i gynyddu’r nifer o fyfyrwyr Cymraeg eu hiaith, hefyd 
i ehangu’r cyfle ar gyfer cydweithredu.

●     pa fentrau yr ymgymerwyd â hwy i sicrhau cydweithredu cenedlaethol oddi mewn i Gymru?

Yr oedd trefniadau ar waith gyda cholegau yng ngogledd Cymru a chydag Abertawe ac yr oedd y 
Coleg yn gobeithio y gellid gwneud trefniadau â Gwent. Y peth allweddol oedd manteisio ar 
gryfder pob un a pheidio â bod mewn cystadleuaeth. Fodd bynnag, byddai o gymorth cael cyllid 
ychwanegol i gynnal y seilwaith er mwyn gwella’r trefniadau hyn.

●     a oedd y Coleg yn fodlon ar ei berthynas bartneriaeth â Chaerdydd ac Abertawe?

Gobeithid y byddai’r cydweithredu presennol â Phrifysgol Caerdydd yn ffynnu, fodd bynnag, gallai 
unrhyw gamau tuag at gyfuno beryglu rôl Cymru gyfan y Coleg Meddygaeth gan y gellid dod i’w 
weld fel petai’n canolbwyntio’n ormodol ar Gaerdydd. 

●     beth oedd rôl Prifysgol Cymru mewn perthynas â’r Coleg?

Prifysgol Cymru oedd y corff dyfarnu graddau ar gyfer graddau meddygol a deintyddol.

 



Prifysgol Cymru, Bangor.

Papur : ELL 02-01(p.6)

6.1 Cyfeiriodd yr Athro Roy Evans yn benodol at bwysigrwydd ymchwil ym meysydd 
gwyddoniaeth a thechnoleg ac at y Rhaglenni Adnabod Dawn a’r Cynllun Cwmni Athrawon. Yr 
oedd y Coleg ar fin ffurfio cynghrair strategol ag Athrofa Addysg Uwch Gogledd Ddwyrain Cymru i 
hybu cydweithredu er mwyn diogelu ymhellach gyfraniad addysg uwch yn y rhanbarth. 

6.2 Cododd y Pwyllgor y materion canlynol:

●     sut y gellid sicrhau prifysgol gyda’r gorau yn y byd ar gyfer Cymru a alluogai Gymru i 
gystadlu ar y llwyfan ryngwladol?

Teimlai’r Athro Evans fod Bangor yn sefydliad gyda’r gorau yn y byd yr oedd ei hanes mewn 
Ymarferiadau Asesu Ymchwil wedi ei alluogi i gystadlu ar y llwyfan ryngwladol. Drwy hynny gallai’r 
Coleg gael budd o gydweithredu dramor a chyfrannu at bartneriaethau oddi mewn i Gymru.

●     yr oedd yr ystadegau’n dangos mai cyfanswm y grantiau a ddyfarnwyd i Gaerdydd, Bangor, 
Aberystwyth a’r Coleg Meddygaeth oedd £385 miliwn o’i gymharu â £226 miliwn i Brifysgol 
Birmingham yn unig, oni ddylai Cymru wneud yn well?

Yr oedd llwyddiant y Coleg wrth ddenu grantiau wedi ei adlewyrchu yn y ffigur o £385 miliwn.

●     a oedd rôl i Fangor wrth gryfhau’r ddarpariaeth o addysg uwch cyfrwng Cymraeg?

Yr oedd yr Athro Evans yn rhannu’r pryder ynghylch diffyg rhagor o ddarpariaeth cyfrwng 
Cymraeg ar lefel addysg uwch ond hysbysodd fod gostyngiad yn y defnydd o’r Gymraeg mewn 
dosbarthiadau chwech yn ei gwneud yn anodd rhoi blaenoriaeth i hyn.

●     sut yr oedd Bangor yn mynd i’r afael â’i broblem diffyg o gofio am faint ac oed ei ystad, a 
bod llawer o’i adeiladau’n rhai rhestredig?

Cafwyd gwared â thua 100 o swyddi dros y ddwy flynedd diwethaf mewn ymgais i leihau costau, 
yr oedd yr amcanestyniadau ariannol presennol yn galonogol. Yr oedd cost ariannol cynnal ystad 
y Coleg - o dros 200 o adeiladau - yn uchel. Yr oedd y Coleg wedi clustnodi £11.3 miliwn dros y 
pum mlynedd diwethaf i ailddatblygu’r ystad.

Coleg y Drindod, Caerfyrddin

Papur: ELL 02-01(p.7)

7.1 Teimlai’r cynrychiolwyr fod Coleg y Drindod yn sefydliad unigryw, ef oedd coleg hynaf Cymru. 



Yr oedd ei leoliad yn ganolog i gynllunio addysg uwch yng ngorllewin Cymru, darparai ar gyfer 
amrywiaeth mawr o anghenion yn yr ardal ac fe’i hystyrid yn ganolfan genedlaethol ar gyfer 
datblygiad proffesiynol a hyfforddiant athrawon. Yr oedd y Coleg wedi achub y blaen gyda 
darparwyr preifat wrth ddatblygu menter Cymru Ar-Lein.

7.3 Cododd y Pwyllgor y materion canlynol:

●     a oedd angen i’r myfyrwyr ddangos ymrwymiad i’r Eglwys?

Nid oedd yn ofynnol i’r myfyrwyr fynychu eglwys.

●     gwelid bod y Coleg yn gweithredu mewn marchnad ‘cilfach’, a allai ffitio i strategaeth 
genedlaethol ar gyfer addysg uwch?

Cydnabu’r Coleg yr angen i resymoli’r ddarpariaeth hyfforddi athrawon ond gan fod 85% o’i 
fyfyrwyr yn dod o’r tu mewn i gwmpas o 50 milltir yr oedd ganddo lawer i’w gynnig.

●     pe bai Prifysgol Cymru yn rhoi’r gorau i ddarparu gwasanaeth dilysu ar gyfer dyfarnu 
graddau, sut y byddai Coleg y Drindod yn ymdopi?

Yr oedd Coleg y Drindod yn goleg cysylltiol i Brifysgol Cymru ac, mewn partneriaeth â Phrifysgol 
Morgannwg, gellid mynd i’r afael ar y cyd ag unrhyw angen i geisio dilysu ei gyrsiau ar gyfer 
dyfarnu graddau.

●     pe byddid yn rhesymoli’r ddarpariaeth o Dechnoleg Gwybodaeth (TG) pwy a gymerai 
arolwg ar hynny?

Byddai angen i’r Coleg edrych yn fanwl ar unrhyw gynigion i resymoli’r ddarpariaeth TG, fe’i 
hystyrid yn ganolfan o ragoriaeth ryngwladol.

●     pam yr oedd costau gweinyddol Coleg y Drindod mor uchel?

Yr oedd Coleg y Drindod yn parhau ag ailstrwythuro helaeth ar ei gyfleusterau gweinyddol, gallai 
fod yn angenrheidiol gostwng y lefelau staffio.

●     a oedd Coleg y Drindod yn chwilio am gynnydd yn ei gyllid i gynnal ei brif amcan?

Yr oedd gan y Coleg nifer o gynghreiriau strategol ac yr oedd yn datblygu llwybrau at Golegau 
eraill, yr oedd yn ffyddiog y byddai’r rhain yn parhau. Nid oedd yn fodlon ar y lefel ariannu a 
dderbyniai, a theimlai nad oedd yn adlewyrchu ei gyfraniad at hyfforddi athrawon a’r ddarpariaeth 
o gyfle cyfartal yng ngorllewin Cymru.

●     pa rôl a welai’r Coleg iddo’i hun yng ngwaith y Consortia Cymunedol Addysg a Hyfforddiant 



(CCAH)?

Teimlai y gallai gyfrannu lleoliad dwyieithog a chymorth ar gyfer gwaith y CCAH gan sicrhau’r 
ddarpariaeth o addysg uwch drwy gyfrwng y Gymraeg. Fel darparwr canolbwyntiai ar 
aildderbyniadau ac ail gyfleoedd.

Coleg Prifysgol Cymru, Casnewydd

Papur: ELL 02-01(p.8)

8.1 Yr oedd y Coleg yn ei ystyried ei hun yn brifysgol deuluol/cymunedol a ddarparai amrediad o 
werthoedd ychwanegol yn y broses dysgu a galluogi. Yr oedd gan y Coleg oddeutu 3,000 o 
fyfyrwyr llawn amser a 6,000 o rai rhan amser ac yr oedd tua 76% o’r rhain o Gymru. Darparai 
gyrsiau proffesiynol a roddai gymorth holl bwysig i fusnesau bach a chanolig eu maint. Er mwyn 
rhoi’r cymorth gorau i’w staff dysgu - ac felly i anghenion myfyrwyr a busnes - yr oedd yn rhaid i’r 
Coleg ddilyn datblygiadau ym meysydd ymchwil a dysg. Yr oedd yn mwynhau gweithio mewn 
strwythur ffederal gyda’r cyfleoedd i gydweithredu a geid drwy hynny. Yr oedd y Coleg yn falch o’i 
statws annibynnol fel sefydliad addysg uwch.

8.3 Cododd y Pwyllgor y materion canlynol:

●     beth oedd y sefyllfa ynghylch y cyfuno arfaethedig â Phrifysgol Llanbedr Pont Steffan ac a 
oedd Undeb Cenedlaethol y Myfyrwyr yn bryderus ynghylch y bwriad?

Dywedodd yr Athro Overshott fod y trafodaethau â Llanbedr Pont Steffan yn tynnu tua’u terfyn, 
felly ni allai eu trafod ar hyn o bryd.

●     os oedd y Coleg yn ei chael yn anodd cynnal ymchwil oni ddylai ganolbwyntio ar ddysgu?

Cadarnhaodd fod gwaith ymchwil y Coleg yn holl bwysig er mwyn sicrhau bod y staff dysgu’n cael 
gwybod am y datblygiadau diweddaraf ym myd busnes a masnach. Yr oedd parch mawr i rai o’i 
adrannau, ffotograffiaeth er enghraifft, yn y DU, yr oedd yn holl bwysig nid yn unig cynnal safonau 
ond eu datblygu. 

●     beth oedd barn y Coleg am ‘un wlad, un brifysgol’?

Yr oedd parch i Brifysgol Cymru drwy’r byd, byddai Casnewydd yn dymuno aros yn rhan o’r 
Brifysgol. 

●     a fu gostyngiad yn nifer y ceisiadau oddi wrth fyfyrwyr neu yn nifer y myfyrwyr hn?

Yn ei brofiad ef yr oedd hunangynhaliaeth myfyrwyr bellach yn cynnwys cyflogaeth yn ystod y 
tymor yn hytrach na gwaith yn y gwyliau. Teimlai fod y system bresennol o gymorth drwy grantiau 



a benthyciadau’n creu anawsterau aruthrol ac yn rhwystro cydraddoldeb cyfle. Yr oedd angen i 
sefydliadau addysg uwch eu marchnata eu hunain yn ofalus gan gadw’r problemau hyn mewn cof. 
Bu gostyngiad yn nifer y myfyrwyr dros y 5-10 mlynedd diwethaf gan fod mwy o fyfyrwyr wedi 
achub ar y cyfle i fynd i addysg uwch yn 18 mlwydd oed. Yr oedd darparu dysgu gydol oes a’r 
angen i ddarparu cyfleoedd i newid gyrfa yn golygu bod angen i’r Coleg symud ymlaen a sicrhau 
amrywiaeth mawr o ddarpariaethau.

●     a oedd cysylltiadau rhwng ‘ysgol ffilm’ y Coleg a’r Coleg Cerdd a Drama?

Yr oedd y Coleg yn ystyried ei alluoedd celf, dylunio a ffotograffig yn enghraifft o ragoriaeth.

Prifysgol Caerdydd

Papur: ELL 02-01(p.9) 

9.1 Cadarnhaodd yr Athro Syr Brian Smith fod y Brifysgol yn cefnogi’r farn a fynegwyd gan 
Addysg Uwch Cymru yn ei ymateb i’r ymarfer ymgynghori. Yr oedd ei hincwm ymchwil wedi dyblu 
ac yr oedd y Brifysgol bellach yn yr unfed safle ar ddeg ac yn hanner uchaf Grp Russell o 
brifysgolion lle’r oedd ymchwil helaeth, yn uwch, er enghraifft, na Phrifysgol Birmingham. Yr oedd 
80% o’i staff ymchwil wedi cymhwyso ar radd 4 ac uwch a 50% ar radd 5 neu’n uwch. Pe 
ychwanegid llwyddiant Coleg Meddygaeth Prifysgol Cymru at lwyddiant Caerdydd, byddent yn 
cymharu’n dda â phrifysgolion mwy eraill. Yr oedd gan Gaerdydd bartneriaethau gwerthfawr â’r 
Coleg Meddygaeth a’r Coleg Cerdd a Drama, yn enwedig ym meysydd recriwtio a marchnata. 
Dylai gostyngiadau mewn biwrocratiaeth yn y dyfodol greu mwy o gyfleoedd ar gyfer y 
ddarpariaeth i fyfyrwyr a gwaith ymchwil.

9.2 Cododd y Pwyllgor y materion canlynol:

●     beth fyddai’r maint lleiaf ar gyfer prifysgol gyda’r gorau yn y byd a beth fyddai’n 
angenrheidiol er mwyn i Gaerdydd fod ymhlith y deg uchaf o’r prifysgolion a arweinir gan 
ymchwil?

Sefydliadau mawr a geid yng Ngrp Russell gan mwyaf, yr oedd màs critigol ac ansawdd gwaith y 
sefydliad yn holl bwysig.

●     lle nad oedd yr adrannau’n gweithredu ar radd 4 neu 5 ar raddfa cenedlaethol, sut y byddai 
Caerdydd yn sicrhau rhagoriaeth academaidd?

Byddai cydweithredu o’r gwaelod i fyny, a fyddai’n hybu amrywiaeth - lle’r oedd angen hynny - yn 
gymorth i hyrwyddo rhagoriaeth.

●     pam nad oedd Caerdydd yn cefnogi dull darparu ffederal?



Esboniodd Caerdydd taw Prifysgol Cymru oedd wedi archwilio dull ffederal ond yr oedd hyn wedi 
methu, fodd bynnag, yr oedd yn parhau i chwilio am gyfleoedd i gyd-drefnu cyfarfodydd ac 
ariannu ar y cyd.

●     sut y gallai’r gwahanol adrannau ymchwil gyfuno eu gweithgareddau er budd Cymru?

Yn yr un modd â sefydliadau eraill, cydweithredai Caerdydd â rhai a oedd â diddordeb a gallu 
tebyg. Cydnabu’r Athro Smith fod angen i’r sefydliadau edrych yn fanwl ar y modd gorau i symbylu 
cydweithredu, yr oedd hyn yn rhywbeth i’w ystyried gan yr holl Is-gangellorion, ynghyd ag 
anogaethau i adrannau llai. Byddai’n gam gwerthfawr ymlaen.

Eitem 5 ar yr Agenda: Cofnodion Cyfarfod 17 Ionawr

Papur: ELL 01-01(min)

10.1 Cytunwyd ar y cofnodion. 

10.2 Atgoffaodd yr Aelodau y byddai’r Pwyllgor yn cyfarfod nesaf ddydd Iau 8 Chwefror i wrando 
cyflwyniadau gan y naw sefydliad addysg uwch arall.

